
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০৪
সিরাজদ্দৌলা।




রই শরণাগত হইল। তিনি ফরাসিদিগের কাতরক্রন্দন উপেক্ষা করিতে পারিলেন না; অন্নবন্ত্রের ব্যবস্থা করিয়া তাহাদিগকে কাশিমবাজারে আশ্রয় দান করিতে বাধ্য হইলেন।

 বৃটিশবণিক বিজয়োন্মত্ত-হৃদয়ে গর্জ্জন করিয়া উঠিলেন। এত স্পর্ধা! এত সাহস! তাঁহারা যাহাদিগকে ধনে বংশে বিনাশ করিবার জন্য চন্দননগর কাড়িয়া লইলেন, সিরাজদ্দৌলা তাহাদিগকেই স্নেহক্রোড়ে আশ্রয়দান করিলেন? সিরাজদ্দৌলা এ দেশের রাজা, আর্ত্তত্রাণ তাঁহার পরম পবিত্র রাজধর্ম্ম,—সে কথা কেহ বিচার করিয়া দেখিলেন না। ইংরাজ মাত্রেই সিরাজদ্দৌলার উপর খড়্গহস্ত হইয়া উঠিলেন।

 ইংরাজেরা জানিতেন যে, চন্দননগরের অল্পসংখ্যক ফরাসিসেনা সমূলে বিনষ্ট করা খুব সহজ কথা; কিন্তু প্রতিহিংসাপরায়ণ ফরাসিজাতি যখন প্রতিশোধ লইবার জন্য সসৈন্যে অগ্রসর হইবে, তাহার গতিরোধ করা সেরূপ সহজ হইবে না! তাঁহারা সেইজন্য সিরাজদ্দৌলার সহায়তায় ফরাসিদিগকে নির্ম্মূল করিতে ব্যাকুল হইয়াছিলেন। যদি সিরাজদ্দৌলা সহায়তা করেন তবে ইংরাজ-বাঙ্গালীর সমবেত-শক্তির নিকট ফরাসিকে অবশ্যই নতশির হইতে হইবে। কিন্তু সিরাজদ্দৌলা ফরাসিদিগকে আশ্রয় দান করায় ইংরাজের সে আশা নির্ম্মূল হইল! তখন তাঁহারা নানা উপায়ে সিরাজদ্দৌলার মতপরিবর্ত্তনের আয়োজন করিতে লাগিলেন।

 ইংরাজ এবং ফরাসি উভয়ের চিরশত্রু। তাঁহারা দুই জনেই ভারতবাণিজ্যে একাধিপত্য বিস্তার করিবার জন্য লালায়িত। সিরাজদ্দৌলা জানিতেন যে, ফরাসিদিগকে নির্ম্মূল করিবার অবসর দান করা, আর ইংরাজের নিকট আত্মবিক্রয় করা এক কথা। তিনি সেইজন্য ফরাসি-

